
Erdi Aroa, Ko.476.urtean (V.mendean) hasi zen, Europako iparraldetik eta ~ais ™

Erci
Aroa

ekialdetik zetozen herri germaniarrak, hala nola bisigodoak edo frankoak,
Erromatar Inperioa inbaditu eta desagerraraztea lortu zutenean eta Kristobal

Kolonek Amerika aurkitu arte iraun zuen. Nessitmenct: Besar ll i

JARDUERA > Klikatu hemen hurrengo orrietan irakurriko duzunari buruzko bideoa ikusteko.
* Bisigodoak

V. mendean erromatarren inperioa ahulduta zegoen eta herri germaniarren inbasioak hasi ziren.
Herri hauen artean Europako iparraldetik etorritako bisigodoek Hispania inbaditu eta erresuma bat
sortu zuten, hiriburua Toledon zuena.

Horiek iristean, hiriak jendez hustu eta landetara joan ziren. Bisigodoek latina, lege erromatarrak eta
erlijio katolikoa onartu zituzten. Toledoko erresuma bisigodoa VIII. mendean amaitu zen, musulmanek

konkistatu eta gero.

* Musulmanak

711.urtean (VIll.mendean), musulmanak Afrikatik Iberiar penintsulara iritsi ziren. Bisigodoak
Guadaleteko guduan garaitu zituzten eta ia Iberiar penintsula osoa eta Balear uharteak okupatu
zituzten. Okupatutako lurraldeari Al Andalus izena jarri zioten eta Kordoba izan zuten hiriburu.
Iparraldeko inguru menditsuak baino ez zuen lortu konkistari aurre egitea.

Hasieran, Al Andalus emirerria izan zen, hots,emir batek gobernatutako probintzia. Hirietan
meskitak, jauregiak, bainuak eta abar eraiki zituzten. Emirrak buruzagi nagusiago baten agintepean

zeuden. Kordobako emirra Damaskoko kalifaren menpe zegoen (Damasko, gaur, Siriako hiriburu da).

Kordobako kalifa-herria

X. mendean, Al Andalus Damaskotik bereizi eta kalifa-herri bihurtu zen, hots, kalifa batek
gobernatutako lurralde.Kalifak nagusi gorenak ziren.

Kordobako kalifa-herriak iraun zuen bitartean, etengabeko borrokak izan zituzten kristau-

erresumekin.

Taifa-erreinuak

XI. mendean, kalifa-herria desagertu eta Al Andalus erreinu txikitan banandu zen; erreinu horietako
bakoitza taifa bat zen.

Taifa-erreinuak bata bestearen arerio ziren. Erreinuen arteko zatiketa hori baliatu zuten Iberiar
penintsularen iparraldeko kristau-erresumek, eta pixkanaka, musulmanen lurrak konkistatzeari ekin

zioten.

1212an Navas de Tolosako gudua gertatu zen; bertan, gaztelau, nafar eta aragoiarrez osatutako

armadak tropa musulmanak garaitu zituen.
Gudu horren ondoren, errege-erregina kristauek ia Al Andalus osoa konkistatu zuten. Penintsulan

lurralde musulman txiki bat baino ez zen geratu: Granadako emirerria.

